
MGA TALAMDAN SA PAGTUON-NGA-MAKAPATIN-AW

Mensahe 10 

Ang Saad, ang Panagna, ang Salin, ug ang Pagpahiuli 

Basahong Kasulatan: Jer. 25:11; 29:10-11, 14; 
30:1-3, 10-11, 16-19; 31:1-9, 11-13; 33:6 

I. Gipili sa Dios ang mga anak sa Israel ug gihimo silang katawhan Niya isip 
hulagway sa iglesia—Rom. 9:11-13; Buh. 7:38: 

A. Ang mga anak sa Israel, isip piniling katawhan sa Dios, mao ang kinadak-ang 
hiniusang hulagway sa iglesia—1 Cor. 10:1-11. 

B. Ning hulagwaya makita nato nga gipili ug gitubos sa Dios ang iglesia, nagpahimulos 
ni Cristo ug sa Espiritu nga sangkap sa kinabuhi, nagtukod sa puluy-anan sa Dios, 
nanunod ni Cristo nga pahat niini, nadaot ug nabihag, napahiuli, ug naghulat sa 
pag-anhi ni Cristo. 

II. Nisaad si Jehova nga kambiyohon ang pagkabihag sa Israel ug dad-on silag
balik sa ilang yuta—Jer. 16:15; 30:1-3, 10-11, 16-19; 31:1-9, 11-13:

A. “Nasayod Ko sa mga hunahunang gihunahuna Ko bahin ninyo, niingon si Jehova,
mga hunahuna sa pakigdait ug dili sa kadaotan, sa paghatag kaninyog kaugmaon 
ug paglaom”—29:11. 

B. “Gihigugma ka Nako sa gugmang walay kataposan; / Busa gidani ka Nako pinaagi 
sa mahigugmaong-kalulot”—31:3. 

C. “Kambiyohon Ko ang inyong pagkabinihag ug tigomon Ko kamo gikan sa tanang 
nasod ug sa tanang dapit nga giabogan Ko kaninyo, niingon si Jehova, ug dad-on Ko 
kamo pagbalik gikan sa dapit nga gipabihagan Ko kaninyo”—29:14. 

D. “Tukoron ka Nako pag-usab, ug matukod ka, / O babayeng ulay sa Israel. / 
Dayandayanan nimo pag-usab ang imong kaugalingon sa imong mga tamborin / Ug 
moadto sa mga sayaw sa mga nagkalipay”—31:4. 

E. “Manganhi sila ug mag-awit sa kahitas-an sa Sion, / Ug moagay sila ngadto sa kaayo 
ni Jehova… / Ug masama ang ilang kalag sa tanamang binisbisag tubig, / Ug dili na 
gyod sila malawos pa”—v. 12. 

F. “Himoon Kong kalipay ang ilang pagbalata / Ug lipayon ug pasadyaon sila human 
sa ilang kasub-anan”—v. 13. 

III. Gipanagna ni Jeremias nga mabihag ang Israel sa Babilonia sa kapitoan ka
tuig—25:11:

A. Naglipay ni Jeremias ang pulong bahin sa kapitoan ka tuig, nagpasalig niya nga
taman ra sa kapitoan ka tuig ang makaluluoyng sitwasyon sa iyang nasod ug sa 
iyang katawhan, sa templo ug sa syudad—29:10; Zac. 7:5. 

B. Maingon nga gitugyan sa Dios ang katawhan aron mabihag, dad-on Niya sila pag-
balik, dili ingog mga binihag kondili ingog madaogong mga mag-aaway—2 Cron. 
36:21-23. 

C. Kay nakasabot man si Daniel sa mga panagna sa Jeremias 25:11-12 ug 29:10-14 ka-
labot sa kapitoan ka tuig nga pagkabihag sa Israel, gipaatubang niya ang iyang 
nawong “sa Ginoong Dios aron mangita Niya diha sa pag-ampo”—Dan. 9:2-3: 

1. Isip masigka-magbubuhat sa Dios sa yuta, nakasabot si Daniel sa kabubut-
on sa Dios tungod sa Kasulatan ug nag-ampo alang sa kabubut-on sa Dios
sumala sa Kasulatan.

2. Nasayod si Daniel nga tuyo sa Dios nga dad-on og balik ang mga anak sa
Israel sa yuta sa Israel aron tukoron pag-usab ang Jerusalem, ug tungod
niana, nag-ampo siya alang niini; ang pagpanguli sa mga anak sa Israel sa
Jerusalem pagtuman man sa Dios sa pag-ampo ni Daniel.

IV. Niingon si Jehova nga tigomon Niya ang salin sa Iyang panon gikan sa
mga yuta nga giabogan Niya kanila ug nga dad-on Niya silag balik sa
ilang sibsibanan; ug magmabungahon ug modaghan sila—Jer. 23:3:

A. Human sa kapitoan-ka-tuig nga pagkabihag, nianha ang Dios aron tawgon ang
mga anak sa Israel ug papaulion gikan sa Babilonia ngadto sa Balaang Yuta—
25:11: 
1. Sa pagtawag sa Dios sa Iyang katawhan aron pabalikon sa yutang gipili

Niya, diyotay ra kaayo ang nisanong; nagpabilin sa ilang pagkabihag ang 
kadaghanan. 

2. Pipila ra ang namalik sa yutang pinili; ang mga nanguli sa Jerusalem aron
motukod pag-usab sa templo mao ang salin sa katawhan sa Dios—Esd. 1:3; 
2:1-67. 

3. Nisaad ang Dios nga manguli sa Jerusalem ang Iyang katawhan human sa
kapitoan ka tuig nga pagkabihag sa Babilonia (Jer. 25:11; 29:10); sa mga 
basahon ni Esdras ug Nehemias dunay salin nga nanguli sumala ning 
saara. 

B. Sa pahiuli sa Ginoo karon salin ta sa katawhan sa Dios nga namalik sa tuyo 
Niya sa sinugdan samtang nagkatibulaag ug nagpabilin sa pagkabihag ang 
daghan kaayong tinuod nga mga magtutuo—Sal. 126:1-4: 
1. Mga bahin ta sa Lawas ni Cristo nga namalik sa sukaranan sa pagkausa

sa sinugdan ug nagbarog dinhi isip salin sa Dios—Deut. 12:5. 
2. Nagpabilin sa pagkabihag ang kalab-anan sa mga Cristohanon; diyotay ra

ang salin nga nanguli sa hustong sukaranan alang sa pagtukod sa Dios—
v. 11; 16:2; Sal. 132:13-14.

C. Ang pagpanguli sa mga anak sa Israel gikan sa Babilonia ngadto sa Jerusalem 
nag-andam sa dalan aron makaanhi si Cristo—Miq. 5:2; Mat. 2:4-6; Luc. 2:4-7: 
1. Nag-agad ang unang pag-anhi sa Ginoo sa pagpanguli sa katawhan sa Dios

gikan sa pagkabihag nila sa Babilonia ngadto sa Balaang Yuta: 
a. Matod pa sa panagna sa Miqueas 5:2, mahimugso si Cristo sa Bethle-

hem. 
b. Aron matuman kining panagnaa, maanaa gyod sa Balaang Yuta ang

katawhan sa Dios—Mat. 2:4-6; Luc. 2:4-7. 
c. Ang salin sa mga binihag nga nanguli mao ang instrumentong gigamit

sa Dios sa pagtukod pag-usab sa templo ug pagpadangat sa unang pag-
anhi ni Cristo—Miq. 5:2. 

d. Kon wala pa manguli sa Balaang Yuta ang salin, dili gyod unta maka-
anhi si Cristo sa yuta pinaagi sa pagpakatawo—Luc. 1:35; 2:4-7. 

2. Maingon man sab, nag-agad ang ikaduhang pag-anhi ni Cristo sa pagpa-
nguli sa salin sa Iyang mga magtutuo sa Bag-ong Tugon gikan sa pagka-
bihag nila sa Babilonia, sa nadaot nga Cristianidad, ngadto sa bugtong-

talagsaong sukaranan sa pagkausa aron matukod ang iglesia, nga espiritu-
hanong balay sa Dios—Efe. 2:21-22; Bug. 2:1; 1 Tim. 3:15; 1 Ped. 2:5: 
a. Nanawag ang Ginoo og salin sa Iyang katawhan nga motagbo sa Iyang

panginahanglan sa paggula nila sa pagkabihag sa Babilonia ug pag-
pauli sa hustong sukaranan sa iglesia—Bug. 18:4; Isa. 52:11; Jer. 50:8; 
51:6, 9, 45. 

b. Ang tuyo sa Ginoo dili man pagpahiuli sa tibuok Cristianidad kondili
pagtawag og salin sa Iyang katawhan nga andam mobayad sa bili sa 
pagsunod Kaniya aron matuman ang Iyang tuyo ug matukod isip bahin 
sa Lawas—Mat. 16:18; 18:17; Efe. 1:22-23; 2:21-22; 4:16; Bug. 1:11; 
22:16. 

V. Niingon si Jehova nga ipahiuli Niya ang mga anak sa Israel—Jer. 30:17; 
33:6: 

A. Nisaad si Jehova nga ipahiuli ug ayohon Niya ang syudad sa Jerusalem—v. 6. 
B. Niingon Siya nga ipadayag Niya kanila ang kadagaya sa kalinaw ug sa 

kamatuoran ug nga hinloan Niya sila sa tanan nilang kadaotan, pasayloon ang 
tanan nilang kasal-anan, nga tungod niana nagpakasala sila batok Niya ug 
nakalapas batok Niya—vv. 6-8. 

C. Nisaad pa gyod si Jehova nga mahimong ngalan sa kalipay ug pagdayeg ug 
himaya alang Niya ang Jerusalem atubangan sa tanang nasod—v. 9. 

VI. Naghulagway sa pagpahiuli sa iglesia ang pagpanguli sa mga anak sa
Israel gikan sa pagkabihag nila—Esd. 1:3-11; Neh. 2:11, 17:

A. Maghisgot ngani ta sa pagpahiuli sa iglesia, gipasabot nato nga naa ang usa
ka butang sa sinugdan, nga nawala o nadaot kini, ug karon ipabalik gyod 
kanang butanga sa pagkabutang niini sa sinugdan—Mat. 16:18; 18:17. 

B. Kay nadaot man ang iglesia sa daghang siglo sa kasaysayan niini, ipahiuli 
gyod kini segun sa tuyo sa Dios sa sinugdan—1 Cor. 1:2; 12:27; Rom. 12:4-5; 
16:1, 4-5; Bug. 1:11; 22:16. 

C. Kanang ipahiuli ang mga anak sa Israel nagpasabot nga dad-on silag balik sa 
Jerusalem gikan sa Babilonia; ang pagpahiuli sa iglesia naglambigit sa pag-
pauli gikan sa nagbihag ug mabahinbahinong sukaranan nga gitiman-an sa 
Babilonia—Sal. 126:1-4; 133:1. 

D. Namalik ang mga anak sa Israel sa Jerusalem, sa bugtong-talagsaong sukara-
nan nga gitudlo-sa-Dios, dala ang tanang sudlanan sa templo sa Dios, nga 
gidala sa Babilonia—2 Cron. 36:18; Esd. 5:14; 6:5:  
1. Ang Jerusalem maoy sentro nga kasimbahan sa katawhan sa Dios Kaniya,

ug nagpreserba sa pagkausa sa katawhan sa Dios kining bugtong-talag-
saong sentro; mao nga dad-on gyog balik sa Jerusalem, sa bugtong-talag-
saong sukaranang gitudlo sa Dios, ang katawhan sa Dios sa Daang 
Tugon—Deut. 12:11; 16:2; 26:2. 

2. Kining mga sudlanan, nga hinimo sa salapi ug bulawan, nagtimaan sa
kadato ni Cristo ug sa nagkalainlaing aspeto sa kasinatian ni Cristo—Efe. 
3:8. 

3. Dili lang nga gibihag sa Babilonia karon ang katawhan sa Dios kondili
gitulis sab niini ang tanang kadato sa templo sa Dios; gusto ang Ginoo 
karon nga dili lang tawgon ang Iyang matinumanong katawhan gikan sa 

Babilonia ug dad-on silag balik sa hustong iglesiahanong kinabuhi kondili 
ipahiuli sab ang nagkalainlaing aspeto ni Cristo, nga nawala—vv. 17-19; 
Col. 1:15-20; 2:16-17; 3:4. 

E. Ang pagpahiuli sa iglesia gihulagwayan sab sa pagtukod pag-usab sa templo 
sa Dios, sa balay sa Dios, sa Jerusalem, ug sa pagtukod pag-usab sa syudad sa 
Jerusalem—Esd. 1:3; Neh. 2:11, 17; Sal. 26:8; 36:8-9; 46:1, 5; 47:2, 6-8: 
1. Nagkinahanglag panalipod ang templo, ang dapit sa presensya sa Dios; ang

paril sa syudad maoy panalipod sa templo.
2. Aron makasabot sa relasyon sa balay ug sa syudad sa Bag-ong Tugon,

kinahanglan makaamgo ta nga ang iglesia maoy pagdako ug pagtubo ni
Cristo—Juan 3:29-30; Efe. 4:13; Col. 2:19:
a. Ang unang lakang sa pagdako ni Cristo mao ang iglesia nga balay, nga

hinimo sa tanang magtutuo nga giusa aron mahimong pagtubo ni
Cristo—Efe. 2:21-22.

b. Ang ikaduhang lakang sa pagdako ni Cristo mao ang iglesia nga syu-
dad; padak-on gyod ang iglesia nga balay aron mahimong iglesia nga
syudad—Mat. 5:14; Bug. 3:7, 12; 21:9-10.

c. Ang pagtukod sa iglesia nga balay ug syudad maoy sentro sa walay
kataposang tuyo sa Dios—Efe. 2:21-22; 1 Tim. 3:15; Bug. 21:2-3.

3. Kon dili mapahiuli ang katawhan sa Dios gikan sa Dakong Babilonia nganha
sa iglesiahanong kinabuhi, dili gyod matuman ni Cristo ang ikaduhang
pag-anhi Niya—1:7:
a. Mao nga sa kataposan sa panahon, nagbuhat ang Ginoo aron mapahiuli

ang iglesia—v. 11; 3:7-10; 22:16; 1 Cor. 12:27; 1:2.
b. Kining pagpahiuli maoy pagpangandam ug basihanan sa pagbalik ni

Cristo—Bug. 1:7; 3:11; 19:7-9; 22:7, 12, 20.

